
Por unha Galiza ceibe e sen explotacion

25 de Xullo, Dia da Patria

A clase traballadora galega pola soberania nacional e a xustiza social

Camifio do Dia da Patria Galega,
chamamos a clase traballadora
galega a participar en todas as
mobilizaciéns convocadas ao
logo deste mes, pero de forma
especial as previstas en Compos-
tela para o sabado 25 de Xullo.

Desde a CIG, no que leva-
mos de ano, promovemos nu-
merosas folgas e mobilizacions
nas que a clase traballadora ga-
lega estamos protagonizando
loitas importantes na defensa
dos nosos dereitos; como clase
traballadora, pero tamén, como
nacién, como pobo que que-
remos decidir sobre os nosos
recursos, o noso desenvolve-
mento, as nosas condiciéns
laborais e salariais. Loitas pola
igualdade real, por ter mais
dereitos socias, por revitalizar o
noso idioma, porque o galego
é lingua vital.

Todas estas reivindicacions estan
postas en relacion ao marco econé-
mico, politico e social no que damos
a loita na que estamos en cada mo-
mento, sexa por convenios colectivos
xustos, por ter postos de traballo
con salarios dignos, por ter mellores
servizos publicos ou polo dereito a ter
unha vivenda digna xa.

Temos que ter presente en todo
momento que as nosas loitas non son
s6 a reivindicaciéon de melloras eco-
nomicas, laborais e salariais. O noso
obxectivo é resolver no inmediato
reivindicacions, pero enmarcado nun
proceso de acumulacion de forzas,
de facer poder sindical para tamén
construir poder popular. A hora de dis-
cutir o rumbo da sociedade é decisivo

A GLASE TRABALLADORA GALEGA
POLA SOBERANIA NACIONAL

acumular forza social para confrontar
contra un sistema que impdén unha
relacion de dependencia econdmica
e politica de Galiza consagrada na
Constituciéon espafiola e no Estatuto
de Autonomia.

Galiza é unha nacién cunha rea-
lidade econémica, produtiva e social
propia, polo que debemos contar cun
ambito galego propio de negociacion
colectiva, de regulacion das condi-
cions de traballo e de protagonismo
da clase traballadora nas decisiéns que
afectan ao noso futuro.

Por ese motivo, as nosas reivindi-
cacions laborais, para conquistalas,
vanse transformando en reivindica-
cion nacional, porque a defensa do
traballo é tamén a defensa da capa-

cidade de decision de Galiza
e de ter un Marco Galego de
Relacions Laborais.

No ultimo Congreso reafir-
mamos, e actualizamos, que a
CIG somos un sindicato com-
prometido na transformacion
social de Galiza que aposta por
facer fronte comun con todas
as loitas e con todo o tecido
social disposto a reunir forzas
e reivindicaciéns. Tecer alianzas
nunha axenda galega ante a rea-
lidade que temos en Galiza para
avanzar en dereitos, igualdade,
xustiza e benestar social.

O sindicalismo nacionalista,
a ClG, somos a expresion da au-
toorganizacion da clase obreira
galega en chave nacional, que
responde a unha necesidade
material e que ten a ver cos
nosos dereitos e condiciéns de
vida. Se as principais decisiéns
econdmicas, industriais, enerxéticas,
laborais, salariais ou de investimento
se adoptan féra do pais, a capacidade
efectiva da clase traballadora galega
para defender os seus intereses vese
necesariamente limitada.

Estamos metidos de cheo nunhas loi-
tas que se dan nun contexto marcado
pola deslocalizacion produtiva, pola
concentracion das decisions econé-
micas en centros de poder alleos &
realidade galega e pola crecente perda
de capacidade de decisién, pero a
reivindicaciéon da soberania non perde
actualidade: gafa relevancia como
ferramenta para defender o empre-
go, a industria, os servizos publicos e
unhas condiciéns de vida dignas para
a maioria social do pais.

Segue &

A precariedade laboral e o retroceso
social imposto polas permanentes
politicas neoliberais apro-
badas polos gobernos de
guenda, ten como aliado
o didlogo social, que
o sindicalismo espafol
defende con entusias-
mo e devocion, mentres
branguean medidas que
s6 benefician o capital.
Levan adiante toda
unha lifla antidemocra-

Vivimos tempos
de compromiso,
mobilizacion e
folga para ganar
as loitas que
temos por diante.

e impofier novos convenios colectivos
estatais que desmantelan os conve-
nios colectivos galegos
e provinciais.

Polo tanto, é preciso
conquistar os instrumen-
tos de poder necesarios
para que a maioria social
de Galiza poidamos de-
cidir soberanamente o
noso futuro e construir
un modelo econémico e
social ao servizo do pais.

tica de actuacién no que

esta alianza, espafnola e do capital,
estd entregada en manter este sis-
tema, en reforzar a negacion da
realidade plurinacional do Estado,
garantir a unidade do mercado espa-
fiol, recentralizar as relaciéns laborais

Temos presente que
as reivindicacions feitas para Galiza
de ter plena capacidade de decidir
libremente para avanzar socialmente e
gafar dereitos son tamén unha expre-
sion de solidariedade internacionalista
gue chama por unhas novas relacions

internacionais sen explotacién, sen
guerras nin dependencias, funda-
mentadas no dereito de autodeter-
minacién, no respecto a soberania
econémica e politica dos pobos e
naciéons. Urxe un mundo construido
desde a xustiza, a cooperacion, a
igualdade e a paz.

Vivimos tempos de compromiso,
mobilizacion e folga para gaar as loitas
gue temos por diante, para irmos cons-
truindo poder popular co que avanzar
neste proceso, porgue esta en xogo que
poidamos vivir e traballar dignamente
na nosa Terra todas as persoas galegas
de nacemento ou de orixe migrante
gue venen ao noso pais facer a sta
vida; porque todas e todos debemos
estar xuntos nas loitas para ter mais
dereitos, para ter os mesmos dereitos.

Defender os dereitos non é delito
A CIG demanda a inmediata derrogacion da Lei Mordaza

A CIG convoca para o vindei-
ro mércores, dia 8 de xullo,
concentraciéns simultaneas
as 11:00 horas nas catro ca-
beceiras de provincia: diante
da Delegacion do Goberno na
Corufia e das subdelegaciéns
do Goberno en Lugo, Ourense
e Pontevedra. Mobilizaciéns
coas que quere denunciar a
aplicacion da Lei Mordaza, os
numerosos expedientes sancio-
nadores abertos ao seu abeiro
e 0S excesos na actuacion da
autoridade gobernativa, da Po-
licia Nacional e da Garda Civil.

A central sindical considera
abusiva a presenza e participa-
cion dos dispositivos policiais
en todo tipo de manifestacions,
concentraciéns e accioéns rei-
vindicativas, nomeadamente
nas de caracter laboral e social.

Clama contra as identifi-
caciéns arbitrarias, as sancions
administrativas e os procede-
mentos xudiciais, practicas que preten-
den desmobilizar e silenciar a resposta
social fronte &s situacions de inxustiza e
& defensa dos dereitos laborais e sociais.

DERROG

DEFENDER,0S DEREITOS

NON E DELITO

| M CONCENTRACIONS

Mércores, 8 de xullo as 11h
A CORUNA, diante da Delegacion do Goberno
LUGO, diante da Subdelegacion
OURENSE, diante da Subdelegacion
PONTEVEDRA, diante da Subdelegacion

Considera absolutamente inacep-
tdbel que o exercicio de dereitos
fundamentais como a liberdade de ex-
presion, de reunion e de manifestacion

sexa obxecto de persecucion.
Esta deriva represiva ten un dos
seus principais instrumentos
na Lei Orgéanica de Proteccién
da Seguridade Cidada, mais
conecida como Lei Mordaza,
aprobada polo Partido Popular
e que, malia os compromisos
adquiridos, segue sen ser de-
rrogada polo actual Executivo
de PSOE-Sumar.

A central sindical denun-
cia a absoluta incapacidade
e a falta de vontade politica
do Goberno espafiol para
cumprir coa slia promesa de
derrogar esta norma. Consi-
dera que, lonxe de avanzar
na recuperacién de dereitos
democraticos, se mantén
en vigor un marco legal que
permite sancionar a protesta,
limitar a accion sindical e re-
primir a mobilizacién social.

Por iso chama a participar
nestas mobilizaciéns para
exixir a derrogacion da Lei Mordaza
e reafirma o seu compromiso coa
defensa dos dereitos e das liberda-
des publicas.

A loita da froitos: o metal da Coruna conquista
un convenio historico en dereitos e salarios

O luns 29 de xuno, as asembleas de
persoas traballadoras convocadas pola
CIG na Coruna, Ferrol e Compostela
aprobaban por amplisima maioria o
preacordo de convenio asinado pola
patronal do metal e a representacién
social ao acadar os principais obxec-
tivos marcados polo sector para esta
negociacion.

Lograr este acordo s6 foi posibel
grazas & firme determinacién do
persoal que acreditou na folga como
Unico camifio para mellorar as suas
condicions laborais e entendeu &s
claras que sen conflito non hai avances
nos dereitos. A unidade e a contun-
dente resposta do persoal nos centros
de traballo e nas ruas durante oito
xornadas de folga permitiu rachar co
inmobilismo da patronal, obrigandoa
a poér enriba da mesa propostas acor-
des coas demandas sociais.

“Este conflito é un exemplo de
unidade, forza e dignidade para o
conxunto da clase traballadora galega”,
asevera ClG-Industria, quen destaca
que a través da loita o sector acadou un
dos mellores convenios da sua historia.

Durante a vixencia do convenio
(2026-2029) aplicarase un incremento

Convocados tres dias mais de folga

do 5% para 0 ano 2026, do 3% para
2027 e 2028 e do 4% para o ano
2029, coa garantia de mantemento
do poder adquisitivo ao incluir unha
clausula de revision anual ao IPC con
efectos retroactivos a 1 de xaneiro.

Melloras substanciais

Conséguense avanzar na loita contra
a precariedade, aspecto fundamental
nesta negociacion, fixdndose por
convenio un minimo do 75% do
cadro de persoal indefinido; limitar a
contratacion a través de ETT, garantir a
aplicacién do convenio de siderometal
as persoas contratadas por esta via;

ou ampliar o dereito de subrogacion
a novas actividades.

Un salto significativo supdn o novo
artigo para regular a contratacion fixa
descontinua que asegura un periodo
minimo de traballo de seis meses e
activase un mecanismo para garantir
unha tempo minimo de actividade
continuada de 15 dias.

Entre outras melloras, reducese a
xornada méaxima anual en 12 horas,
guedando fixada nas 1740 no ano
2029; e clarificase a aplicacion e as
medidas de compensacion relativas
ao plus de toxicidade, perigosidade
e penosidade, cunha nova redaccion.

no comercio de alimentacion da Coruna

O persoal do comercio de alimentacion
da provincia da Corufa continuara
na loita por un convenio digno e xa
ten convocadas tres novas xornadas
de folga para os dias 24, 25 e 26 de
xullo ante a negativa da patronal (en-
cabezada por Gadis e Froiz) a negociar
ningunha das xustas demandas sociais.

Estas folgas sumaranse &s cinco
xornadas previas nas que o conxun-
to das traballadoras e traballadores
demostrou a sua firme disposicién
a pelexar por unha mellora das
condiciéons laborais e salariais “que
se correspondan cos beneficios que
producimos”. A CIG-Servizos advirte

gue o sector non consentird que as
empresas utilicen os salarios para
competir entre elas, nin cesara na sua
loita até lograr un convenio digno,
malia as ameazas e as manobras de
esquirolaxe das companias.

Paralise da actividade

Os dias de folga deixaron a inusual
imaxe de tendas pechadas, ou con
persoal a minimos e secciéns sen
atender, e dos almacéns loxisticos
sen actividade. Unha estampa que se
estendeu por toda a provincia: dende
as tres cidades até localidades como
Ribeira, Carballo ou Cee.

O amplo respaldo as folgas e as
multitudinarias mobilizacions eviden-
cian o malestar existente no sector
polo bloqueo no que Gadis e Froiz
mantefien a negociacion colectiva,
pois apenas se moveron da sua pro-
posta inicial a pesar do esforzo da
representacion social “que si fixo re-
baixas substanciais na sta plataforma
co obxectivo de facilitar un acordo de
convenio”.

Por iso, de non producirense cam-
bios significativos na negociacion, o
sector volvera & folga consciente de
gue s6 a través da loita acadara un
convenio digno.



A CIG reclama que se avalie o cumprimento
efectivo da Carta Social Europea no Estado espanol

A CIG presentou as sUas observacions
ao informe elaborado polo Goberno
espafol sobre a aplicaciéon da Carta
Social Europea, no que solicita do
Comité Europeo de Dereitos Sociais
que valore o cumprimento das obri-
gas asumidas polo Estado a partir da
situacion real que viven as persoas
traballadoras e non unicamente pola
existencia de leis, plans ou campanas
institucionais.

O exercicio practico dos dereitos
laborais no Estado espafiol segue
limitado por factores estruturais: sub-
contratacion, precariedade, baixa den-
sidade sindical en determinados secto-
res, feble aplicacién da normativa nas
peguenas empresas, segregacion de
xénero, traballo en plataformas, exce-
so de tempo de traballo, insuficiente
control dos riscos piscosociais e un
modelo institucional de didlogo social
que non reflicte adecuadamente o
pluralismo, especialmente en naciéns
como Galiza.

A CIG advirte de que
persisten importantes dé-
ficits na aplicacion practi-
ca da CSE, especialmente
en ambitos como a pre-
vencion de riscos laborais,
a xornada e o tempo
de traballo, a igualdade
retributiva, a liberdade
sindical, a negociacion
colectiva ou o exercicio
do dereito de folga.

Por iso, a central con-
sidera que o informe do
Goberno ofrece unha
descricion ampla do marco normati-
VO vixente, pero non acredita que os
dereitos laborais e sociais recofiecidos
na Carta Social Europea se estean
garantindo de maneira efectiva nos
centros de traballo

Nas slUas observacions, a CIG
apunta & concentraciéon excesiva de
horas, & inexistencia unha regla legal
xeral para a gardas e dispofiibilidade
inactiva, as elevadas cifras de sinis-
tralidade laboral, as debilidades na

European Economic and-Social Committee
Comité économique et social européen
Eoropees Economisch en Sociaal Comité

prevencién dos riscos no traballo
domeéstico, asi como as dificultades de
aplicacién das normas nas plataformas
dixitais.

Exemplo disto ultimo é o caso de
Glovo, que seguiu mantendo durante
anos un modelo de traballo auténo-
mo, polo que cémpre abordar, entre
outras cuestions, se as
sanciéns son suficiente-
mente disuasorias ou se
as persoas traballadoras
son regularizadas efecti-
vamente.

A CIG incide tamén
na persistencia da fen-
da salarial malia terse
reducido, non sé pola
desigualdade salarial
polo mesmo traballo,
sendn tamén pola infra-
valoracién dos traballos
feminizados e chama a
atencién, entre outras cuestions, sobre
as debilidades da negociacion colectiva

O sindicato reclama que a avalia-
cion do Comité tefa en conta a situa-
cion das persoas traballadoras mais
vulnerdbeis e a realidade de sectores
especialmente afectados pola preca-
riedade, a subcontratacion, a tempo-
ralidade e a fragmentacién produtiva.

No dmbito dos dereitos colectivos,
a CIG denuncia que o actual modelo
de didlogo social tripartito non garan-

0 sindicato
demanda que

a avaliacion do
Comité teiia en
conta a situacion
das persoas
traballadoras
mais vulnerabeis.

te un verdadeiro pluralismo sindical e
reclama gue o Comité inste o Goberno
espafiol a explicar como asegura a par-
ticipacion efectiva dos sindicatos mais
representativos de dmbito nacional,
como a CIG en Galiza, nas decisions
que afectan as condicions laborais.

Reclamacion polo SMI

Doutra banda, hai que lembrar que
esta pendente de resolucién por parte
do Comité Europeo de Dereitos Sociais
a reclamacién colectiva presentada
pola CIG contra o Estado espariol polo
reiterado incumprimento da Carta
Social Europea, no relativo & contia
do Salario Minimo Interprofesional.

A CSE estabelece que o SMI debe
estar cando menos no 60% do salario
medio para poder garantir unha vida
digna, pero decreto tras decreto, o
Goberno espanol fixa unha contia
inferior. Cumprir con esta recomen-
dacion elevaria o importe do SMI para
este ano 2026 até os 1.374,74€ ao
mes -ou 19.246,80€ brutos anuais-,
polo que esta foi a proposta que a
CIG trasladou ao Ministerio de Traba-
llo no trdmite de consultas que esta
obrigado a realizar.

Porén, un ano mais, o Ministerio
ignorou as consideracions da CIG,
vulnerando ademais o seu dereito de
participacién institucional ao non per-
mitirselle participar desta negociacion.



